
FILIPOMO ITE CRISTONA
HNOTINOMO 5AA]]33LEO ORETAGA

Uaiduacino

1-2 Filipomo ite creyentiai, Jesucristomo jai
omoi duillamona, bie carta omoi dine oredicue.
Pablodicue. Timoteo cue diga ite. Naimie
cominina coco illamona, Jesucristo dibeimo
maijicabidicoco. Omoimo coco uaina oredicoco.
Omoi creyentiai illaicominimo coco uaina ua
oredicoco. ¢Nigacino? ¢Nie isoidomoi? Cai Moo
Jusifiamui, cai Nama Jesucristo diga, omoina jai
duenaite. Iena uifiocana mai omoi jai. laimaiai
omoina uri jai itatate. Iena omoi uifiocana mai
omoi jai.

Jusifiamuimo iobillacino fecade

3 Naga icaifio omoina cue comeciia, Cristo
rafuedo omoi jailla jira, Jusifiamuimo iobillacinona
fecadicue. 4 Naga icaifio Jusifiamui diga cue faia,
omoi facaina caimare jiidicue, 5 Jesucristo rafuena
cue lluana cuena omoi canua jira. Nano bie
rafuena omoi cacajamona, cuena canodomoi.
Cuena nia canodomoi. 6 Jusifiamuidi omoi
comeciaina jaie marena itataja facaiseconi mare

rafuena tainede. Omoi comeciaimo mare rafue
illicinona tainede. Cristo Jesus dane billiruimo

Jusifiamui bie rafuena fuidoite. Iese fuidollemo

ocuiridicue. 7 Omoimo iese cue comecina cue
facajia, omoina cue isiruilla jira, cuemona

mare. Carcelmo cue illamona, Jesucristo rafuena

cue riiduano, Jesucristo rafuedi uanaicino cue
lluano, Jusifiamui cuena canocabide. Iemona
naimie caina duenaillana jai uifioticai. 8 Cuena
omoina Cristo Jesus isiruitajamona, nana omoina
isiruiticue. Jusifiamuidi uanaicinona cue lluana
uifiote. 9 Jiaie cominina eo isi-isiruicana omoi
jaillena, Jusifiamuina raise omoi uifiollena, nie
isoide rafue omoimoia, abina raise omoi uifiollena,
Jusifiamuimo jiicabidicue. 10Iese omoina jitaidicue.
Mare rafuedo omoi jaiacanana jitaidicue.
Jiairuido Cristo abido biite. Ie jira omoi comeciai
jeanillena jitaidicue, Jusifiamui jitailla isoi omoi
comeciai marena illena. 11 Jusifiamui jitailla isoi
omoi illamona, mare rafuena jaca omoi finuana
jitaidicue. Jesucristona omoi iinuamona, naimie

omoina iena finotarede. Iese omoi finocana omoi
jaia, Jusifiamuina eo iobitaitomos.

Cdrcelmo Pablo illamona, diga comini Jesucristo
rafuena cacadimaci

12 Cue amatiai, bie rafuena omoi uifiuana ji-
taidicue. Cdrcelmo cue illamona, diga comini Je-
sucristo rafuena cacadimaci. 13 Cai illaima jo-
fomo itino cacadimaci. Nana bene itino jiai ca-
cadimaci. Jesucristo rafuena cue lluajira, carcelmo
iticue. Iena jai uifiotimaci. 14 Carcelmo iticue; ia
jaciruifieno Cristo rafuena nia lloticue. Iemona
diga creyentiai naimaci comeciaina ocuifiuanona,
Jusifiamui uaina jaciruifieno marefodo birui cue
isoi llotimaci. Navui jaciruitimaci.

15 Cuena uradoillamona, cue afemo iacana-
mona, damierie Cristo rafuena llofuetimaci.
Jiaie llofueraini marecinona finuacanamona

llofuetimaci. 16 Cuena naimaci isiruilla jira,
llofuetimaci. Cristo rafuena cue riiduamona,
carcelmo cue illana uinotimaci. 17 Cue afemo
iacadino mare comeciaimona llofuefiedimaci.
Iemona cuena duere finoacadimaci. 18 Iese
itimaci; iadedi uradoillamona naimaci llofuia,
marecinona finuacanamona naimaci llofuia,

cuemona damamei iesede. Cristo rafuena llocana
jaidimaci. Iena jai iobidicue. Nia iobiticue.

19 Cueri Jusifiamuimo omoi jiiano, Jesucristo Jorefio
cuena canuano, nana cuemo ite rafuemona
jilloiticue. Iena cue uifiuamona, nia iobiticue.
Jesucristo Jorefio ie Moo diga daje. 20 Cue finolle
rafuemona cue meiruifiellena eo jitaidicue. Jaie
cue finocabilla isoi, Cristona marefodo birui
iobitaiacadicue. Cue nia fiodaifienia, naimiena
iobitaiacadicue. Cue fiodaillemona naimiena
jiai lobitaiacadicue. Iemona jiaie creyentiaidi
Jusifiamuimo iobillacinona fecaitimaci. 21 Nia cue
fiodaifienia, Cristo rafuena nia lloiticue. Mare;
iadedi cue fiodaia, naimie dine cue illena jiai
eo mare. 22 Nia cue fiodaifienia, diga cominimo
Cristo rafuena nia lloiticue. Ie jira nie isoide
cue illana cue comeci niese rainide. 23 Nia raise
uifiofiedicue. Jiaicaifio fiodaiacaifiedicue. Jiaicaifio
fiodaiacadicue. Cue comeci Cristo dine jaiacade.
Nainomo cue illena cuemona eo mare; 24 iadedi
omoina cue canollena, nia fiodaiacainedicue. Cue
nia fiodaifienia, omoina nia canoacadicue. 25 Cue
comecina jai facajano, raite: “Nia fiodaifieiticue.
Omoi diga nia cue illana uifioticue”. Cristona
omoi iinotacana omoi jaillana jitaidicue. Omoi
iinuamona, caimare omoi illana jiai jitaidicue.
26 JTemei omoi dine dane cue illa jira, cueri

Cristomo iobillacinona eo fecaitomoi.

27 Cue fiodaia, cue fiodaifenia, Cristo ie mare
rafuedo omoi jai. Omoina cue cioia, omoina
cue cioiflenia, mare rafuena omoi finuana
fidiacadicue. Cristo rafuena iinocana omoi
jaillana, omoi comeciai daje isoi lloillana,

Cristo rafuena omoi riiduana fidiacadicue.
8 Omoi dibeimo ifiedinona omoi jaciruifienana

fidiacadicue. Iese omoi ia, Jusifiamuidi omoi
dibeimo ifiedino faifillana uifiotaite; iadedi
naimiedi omoina omoi jilluana uifiotaite. Naimie
diga omoi jaca illena, omoina jai jillotate.
29 Jusifiamui Cristona omoi iinollena omoina
fetode; iadedi Cristori omoi duere sefuillena
omoina jiai fetode. 30 Omoi nairaimo cue nano

illa facaise Cristona iinofiedinomona duere
sefuidicue. Iena ciodomoi. Cdarcelmo birui cue
illamona, naimacimona iese nia birui duere
sefuidicue. Iena birui fididomoi. Naimacimona
cue isoi birui jiai duere sefuidomoi.

2

Jiaie creyentiai diga raise omoi illacino

1 Jiaie creyentiai diga omoi marena illena,
dajerie rafuena lloiacadicue. Cristomo
omoi duilla jira, coninina omoi comeciai
ocuifiotajamona, Cristo omoina isiruillana omoi
uifiuamona, Jusifiamui Jorefio nana omoina
nabaitajamona, coninina omoi comeciai €0
duenaillacino illamona, 2 cue comecina caimare
itata. Omoi comeciai daje isoil lloillamona,
coninina omoi isiruillamona, daje uaido omoi
comeciailloillamona, cue comecina caimare itata.
3Jaca buena finofieno, jiaimie afemo jamai omoi

illena. Abina ieduamona buena finofieno. Abina
iedofieno jiaimacimo comeciaina faca: “Naimaci

cue baifemo faite”. 4 Omoi abimo ite rafuemo
omoi comeciaina faca; iadedi jiaimaci abimo ite

rafuemo comeciaina jiai faca. 5 Cristo Jesus illa
isoi omoiilla. Ie rafuemo comecina janore facade;
iadedi naimacina canollena, jiaie cominimo ite

rafuemo naimie comecina eo facade. 6 Naimiedi
jaca Jusifiamui; iadedi naimiedi Jusifiamui diga

danomo jaca illana jitaifiede. Naimie comecina
iemo facaiiede; 7 iadedi iena fainonocaida, ie Moo
ocuica rafuena finollena, iimana naimie jaide.
8Jamai bue isoidimiena jaide; iadediie Moo uaina
iinote. Ie Moo jitailla jira, fiodaite. Maraifiede
rafue finodimie isoi, cruzmo fiodaite. 9 Ie jira,
naimiena iobitallena, Jusifiamui naimie ecimo
naimiena abido ote. Nana jiaie mameci baifemo
faite mamecina jitade. 10 Jesina nana comini
sedallena, naimiemo iobillacinona naimaci
fecallena, Jusifiamui naimiena iese iobitate.
Jusifilamui jaienisai naimiemo iobillacinona
fecaitimaci. Nana comini naimiemo iena
fecaitimaci. Fiodaitino jillobillamona, naimiemo
jiai fecaitimaci. 11 Nana lloitimaci: “Jesucristodi
cai Nama”. Iese naimaci llua jira, cai Moo
Jusifiamuina iobitaitimaci.

Maraifiedino comeciaina lligaifiotomoi

12 Cue isiruiga amatiaidomoi. Ie Moona
Jesucristo iinua jira, cue lluana nia iinocana
omoi jai. Jaie omoi diga cue ia, Cristo rafuena
raise iinotomoi. Birui omoi diga ifiedicue; iadedi
Jusifiamuina omoi iinua jira, naimie jitailla
rafuena jaciruioicaida, finocana omoi jai. 13 Ie

jitailla rafuena omoi finollena, Jusifiamui omoi

comeciaina birui marena itatate. Naimie omoina
iena finotaiacade. Naimie mare jitaillacinomona,

omoina iena_ finotaite. 14 Nana omoi finolle
rafuemo abi jafueoicaifieno fino. Uai uaitafieno

fino, 15 jiaie comini omoiri fiai raillanona,
Jusifiamui uruiaina omoi illa jira, omoi comeciai
jeanidemona marena omoi i. Maraifiede comini
motomo itomoi. Naimaci comeciai jearede.
Naimaci comeciaina lligaifiotomoi, naimacimo
ite jeacinona uifiotallena. 16 Jesucristo rafuena
llocana uitomoi. Iena naimaci iinuamona, bie
rafue Jusifiamui dine cominina jaca itatate. Cristo
dane billirui omoiri cue iobiacana jira, omoi dine:
“Tainona jaie lloticue” cue raillano, Jesucristo
rafuena llocana nia omoi jai. 17 Jusifiamuina omoi
iinua jira, naimiemo ailluena ucubena caidifieno

fecadomoi. Ie baifemona cue fiodaillana
Jusifiamui jiai jitaia, iobiticue. Omoi diga jiai

caimataiticue. 18 Je muidona caimare iitomoi.
Cue diga caimataitomoi.

Pablo Timoteona orede

19 Cai Nama Jesus jitaia, omoi dine Timoteona
raire oretaiacadicue. Cue dine abido naimie bia,
omoi rafuena cue fidiano jiai iobiticue. 20 Cue dine
jiaino naimie isoi ifiede. Dama naimie omoi ite ra-
fuemo comecina facade. 21 Jiaino dani naimacimo
ite rafuemo comeciaina facadimaci. Jesucristo
rafuemo comeciaina facafedimaci. 22 Timoteodi
mareuidimiena uifiotomoi. Cue jito isoide diga,
Cristo rafuena lloticoco. 23 Carcelmo cue illa ra-
fuedi nia fuifiede. Iena cue uifiollemona, naimie
omoi dine raire oretaiacadicue. 24 Carcelmona cue

jino jaillena cai Nama jitaia, omoi dine jiai raire
jaiacadicue.

Pablo Epafroditona abido orede

25 Epafroditodi cue ama isoide. =~ Danomo
Cristo rafuena lloticoco. Danomo Cristo rafuena
riidoticoco. Naimiena oredomoi, cuena canollena.
Naimiena omoi dine abido oretaiacadicue,
26 omoi_ dine naimie illemo naimie comecina
faca]a jira. Naimie navui duillana omoi

fidia jira, naimie uri ifiede. 27 Navui niadedi
fiodaiacanamona jillode, Jusifiamui naimiena
duenailla jira. Naimie fiodaillamona, eo cue
duere sefuifiellena, Jusifiamui cuena jiai duenaite.
28 Te jira Epafroditona eo raire oretaiacadicue,

naimiena omoi ciuanona omoi iobillena. Iemei
jiai uri iiticue. 29 Cai Nama mamecido naimiena

eo caimare feifio. Jiaie naimie isoidinona omoi
dine ia, naimacina iobita. 30 Cristo facaina
navui naimie llofuiamona, omoi facaina cuena
canollena, niadedi fiodaite. Omoi facaina naimie
cuena canuano, cue dine omoi ifiena jira, cue
muidona niadedi naimie abina faifitate.

3

Moisés micori llogacinuaido jaidinomona abina
rairui

1 Cue amatiai, omoimo nia lloiticue. Cai
Namamo omoi duilla muidona, iobi. Omoi bie
rafuena dane cue cueia, cuemona sefuinide.
Iena dane omoi cacajamona, omoina canoite.
2 Jearede rafue finode cominimona abina
rairui.  Jiconiai isoidimaci. Jillobillena abi
diana llofuetimaci; iadedi cuemonadedi jamai

ebena tuquica isoidimaci. Naimaci abiaina
detatatimaci; iadedi naimaci comeciai nia raise
finofiedimaci. 3 Cai abiaina detatajamona, cai

comeciai raise finobifiede. Cai comeciai raise
finuamona, Jusifiamui Jorefiodi caina Jusifiamuina

raise sedatate. Cristo Jesuri iobidicai. Cai
jillobillena, cai abiaina detatafiedicai. 4 Buena
cai finuamona cai illamona jillobidicaidena,
cue jilluana raise uifioticue. Cue cominimona
jamai bue isoifiedicue. > Iena ja faiticue. Cue
jeiciamona ocho digarui illamona, cue abina
degacue. Cue eirue jitodi Israel micori. Benjamin
isie imiedicue. Cue cominidi judiuai imacina jira,
cue uruenamona judiuai uaido faiticue. Fariseo
cue imiena jira, Moisés micori llogacinuaido
fainonocaifieno iedo eo jaidicue. 6 Iena eo cue
jitailla jira, Cristona iinotinona duere finodicue.
Nana Moisés micori llogacinuaido eo raise
jaidicue. Iena raise finodicue. 7 Iese jaie iticue.
Cue comeci iena: “Mare” raite; iadedi Cristona
jai cue iinua jira, birui nana bie rafuedi cuemona
iefiedicinuai. Naie isoide rafue cuemo illamona,
cue jeacinomona jillofiedicue. € Dane lloticue:
Cue Nama Cristo Jesuna cue uifioiacana jira,
jiaie rafue cuemona iefiedicino. Naimiena cue
uifivacinodi nana jiaie rafue baifemo faite. Jeacuai
isoi jal maraifiena jira, naimie muidona cue
jaie illacinona jai sofecaidicue. Iena sofeticue,
Cristo dibeimo raise cue illena, 9 naimiemo raise
cue duillena. Moisés micori llogacinuaido cue
jillamona marebicaifiedicue; iadedi Cristona cue

iinuamona marebicaidicue. Cristona cue inua
muidona, Jusifiamui cuena jai marebicaitate.

10 Cristona raise uifioiacadicue. Naimie fiodaite;
ia iemona jillode. Naiemona cue comeci marena
illena, naimiena jillotate uaina uifioiacadicue.
Naimie rafuena cue lluamona, naimie isoi duere
sefuiticue. Iemona nibai ﬁodalticue 11 Cue
fiodaille mei, fiodaillamona naimie isoi cue
jilloillemo ocuiridicue. Ie jira naimiena uifiocana
jaiacadicue.

Pablo jitaillacino

12 Jusifiamui jitailla isoi, nia raise mare-
bicaifiedicue. = Nia fiebidicue; iadedi nia jai
jaicaidicue, iena illena. Iena cue illena, Cristo
Jestus cuena jaie uaidote. 13 Cue amatiai, iena
nia ifiedicue; iadedi jaie cue finoca rafuemo
comecina facafiedicue; iadedi cuemo nia suifiede

rafuemo birui eo oculrldicue 14 Cye risaillinomo
iocire jaidicue, ibana cue feifiollena. Ieri Cristo

Jesudo Jusifiamui cuena uaidote, monamo cue

illena. 15 Caimona Cristo rafuena raise abina
uifiocaidino, bie rafue diga cai comeciai lloicana

mai cai jailli. Dajerie jiaiforie comecina lloia,
Jusiflamui naimacina uanaicinona raise uifiotaite;
16 jadedi caimo jai ite uifiuacinodo mai cai jailli.

Pabloillaisoicaiilla

17 Cue amatiai, Cristona cue inua isoi, naimie
rafuedo cue jailla isoi, nana omoi jiai jai. Cai
illa isoidinomo omoi eruai, naimaci isoi omoi il-
lena. 18 Jaie omoimo llouidicue. Cue sunailla-

mona dane lloiticue. Ailluena com1n1 Cristo fio-
dailla rafuena birui jitaifiedimaci. 1 9Ja muidomo

faifitimaci. Naimaci Jusifiamuidi imaci guille, dani
guille ramo naimaci comeciai facaja jira. Jearede

rafue finuamona, meiruifieno naie rafueri io-
bidimaci. Naimaci ecimo ite ramo comeciaina
facadimaci. Naimaci isoi cai ifiena. 20 Monamo
ite Jusifiamuimo cai jainaiailla jira, monamona cai

Jilloitaraima abido dane billemo ocuiridicai. Cai
Nama Jesucristodi cai Jilloitaraima. 21 Naimie bia,
cai fiodaille abina meidoite, naimie ebirede abi

isoicaiillena. Nanaranaimie anamo itatate uaido
caina iese meidoite.

1Tejira Cristo rafuena iinocana nia omoijai. Cue
amatiai, omoina isiruiticue. Omoina cioacadicue.
Omoiri iobidicue. Cue lluamona Cristona jaie
iinotomoi. Ie rafuedo omoi jailla jira, iobidicue.

2 Evodia raillafaifiomo rafuena lloiacadicue.
Sintique raillafiaifiomo jiai lloiacadicue. Cai

Namamo iaifiuai duilla jira, iaifiuai comeci daje
isoi lloillana jitaidicue. Conifio diga icirillana
jitaifiedicue. 3 Cue mare nabai, omo jicanoticue,
laifluaina canollena, conifio diga iaifiuai dane
marena Hhaillena. Cristo rafuena cue diga
llotiiaifiuai.  Clemente diga llotilaifiuai. Cue
diga llofueuidino diga llotiiaifiuai. Monamo ite
rabenicomo nana naimaci mameciai jai cuega.
Jusifiamui diga monamo jaca iite comini mameciai
diese cuega.

Iobillacino, uriillacino diga
4 Cai Namamo omoi duilla jira, jaca iobi. Dane

lloiticue:  Iobi. > Omoi riininana nana comini
Uifluana jitaidicue. Cai Nama dane abido billirui

iairei ite. 6 Ie jira buemo omoi comeciaina faca-
janona, jaca llicidaifieno. Naga omoi jitaillacino
Jusifiamuimo llono. Naimiemo jica. Naimiemo

omoi jiila, naimiemo iobillacinona jiai feca. 7Iemei
Jusifiamui omoi comeciaina uri itataite. Omoi
comeciai facajacino baifemo omoina uri itataite.
Cristo Jesuna omoi inuano, omoi comeciaina
eenoite. 8 Cue amatiai, ie muidomo daje ra-

fuena nia lloiticue. Uanaicinomo comeciaina
faca. Hnogafuemo comeciaina faca. Mare ra-

fuemo comeciaina faca. Ebirede jeanide rafuemo

comeciaina faca. Iobillafuemo comeciaina faca.
Bie isoide mare rafue ia, iemo comeciaina faca.

Nana bie isoide rafuemo comeciaina faca. ? Nana
cuemona omoi fueoga rafuedo omoi jai. Nana

cuemona omoi feifioga rafuedo omoi jai. Nana
cuemona omoi cacaja rafuedo omoi jai. Nana cue
finoca rafuena omoi ciua rafuedo omoi jai. Iemei
omoi comeciaina uri itatajanona, Jusifiamui omoi
diga iite.

Filipomo ite comini Pablona eo canodimaci

10 Cai Namari iobidicue, diga irui illamona dane
cuena omoi comecia jira. 11 Cuemo comeciaina
facadomoi; iadedi bu jaca binide, ucubena cue
dine atillena. Bumo cue jitaillacinona llofiedicue.
Janore ra cuemo ia, ailluena ra cuemo ia, caimare
jai iticue. Cuemo ite ra diga caimare illana
jai uifioticue. 12 Duere cue illana uifioticue.
Duenino cue illana jiai uifioticue. Nie isoi cue
ia, uri cue illana jai uifioticue. Cue monia, cue
aimetaia, janore ra cuemo ia, ailluena ra cuemo
ia, jaca uri iticue. 13 Nie isoide rafue cuemo
ia, Cristo cue comecina ocuifiotaja jira, naga ra-
fuena finocana jaiticue. 14 Cue duere sefuillamo
cuena omoi duenaillamona, cuena omoi canua
jira, cuemona mare. 15 Omoimo Cristo rafuena

nano cue lluamona, cuena canodomoi. Mace-
doniamona cue jailla mei, jiaie creyentiai cuena

canofiedimaci. Dam omoi cuena canodomoi.
Iena uifiotomoi. 16 Tesaldnicamo nia cue ia, diga

icaifio ucube cuemo oredomoi; 17 iadedi omoi
ucubena nicidofedicue; iadedi cuena omoi can-
uamona, Jusifiamuimona ibana omoi feifiuana ji-
taidicue. 18 Nana cue jitaille rana jai feifioticue.
Ailluena cuemo ite. Epafroditomona cuemo omoi
oretaga rana feifioticue. Jusifiamuimo fecadomoi
isoide. Jusifiamui dibeimo cue maijia jira, mare
rana finodomoi. Ie jira Jusifiamui iena gaide,
caimare soride rana cai gaia isol. Naimie iena
jiai feifiote. 19 Naimiemo ailluena ite ramona cue
Jusifiamui nana omoi jitaille rana fecaite, Cristo
Jesumo cai duilla jira. 20 Cai Moo Jusifiamuimo
iobillacino jaca cai fecacabillasa. Iena jitaidicue.

Fuiduacino )
21 Cristo Jesus mamecido cue facaina nana

creyentiaimo cue uaina llono. Cue diga amatiai
imaci uaina jiai oredimaci. 22 Nana benomo ite
creyentiai imaciuaina oredimaci. Caiillaima César
jofomo maijidino imaci uaina ua oredimaci. 23 Cai
Nama Jesucristo omoi comeciaina jaca caimare
itatajana jitaidicue. Mai. Pablodicue.

